
      PENGENALAN 



Latar Belakang PNGK Bersepadu 

Pelan Pembangunan Pendidikan Malaysia 

2015-2025 (Pendidikan Tinggi) atau PPPM (PT) 

(Kementerian Pendidikan Tinggi Malaysia, 2015) 

dirangka berasaskan wawasan dan aspirasi 

PPPM (2013-2025) dan PSPTN dalam mendidik 

pelajar yang berbakat, berkemahiran dan 

berilmu yang bersedia menghadapi cabaran 

abad ke-21. Lonjakan 1 PPPM (PT) bertujuan 

membentuk graduan yang holistik, seimbang 

dan berciri keusahawanan sejajar dengan 

Falsafah Pendidikan Negara (FPN).  

 Salah satu daripada 

inisiatif Lonjakan 1 

ialah pelaksanaan 

Sistem Penilaian 

Bersepadu yang 

menzahirkan 

pencapaian holistik 

pelajar hasil 

daripada 

pengalaman 

pembelajaran di IPT.  
 

Apakah PNGK Bersepadu? 

PNGK Bersepadu (iCGPA) berperanan untuk 

memacu amalan penjajaran konstruktif bagi 

memastikan reka bentuk kurikulum, 

pelaksanaan kurikulum dan proses pentaksiran 

pada pringkat kursus dan program adalah 

berkualiti.  

Å PNGK Bersepadu (iCGPA) adalah satu 

sistem  atau mekanisme pentaksiran dan 

pelaporan mengenai peningkatan dan 

pembangunan bersepadu pelajar dari segi 

adab (etika dan nilai murni), pengetahuan 

deklaratif dan fungsional serta kemahiran 

teknikal mereka dalam bidang disiplin yang 

diceburi.  

Å Pelaporan iCGPA memperlihatkan 

pencapaian atribut pelajar untuk enam 

aspirasi yang digariskan dalam PPPM (PT) 

yang juga terkandung dalam lapan domain 

hasil pembelajaran Kerangka Kelayakan 

Malaysia. Mekanisme ini bertujuan 

membantu pihak berkepentingan 

merancang dan menentukan langkah 

penambaikan yang paling sejajar. 



 

Buku ini dihasilkan sebagai satu sumber 

sokongan serta panduan kepada tenaga 

pengajar bagi melaksanakan proses 

Penjajaran Konstruktif dalam kaedah 

penyampaian dan pentaksiran bagi 

pencapaian hasil pembelajaran kursus 

masing-masing.  

 

Buku panduan ini tidak bersifat preskriptif 

atau eksklusif tetapi lebih kepada amalan 

baik yang boleh dirujuk untuk mereka 

bentuk hasil pembelajaran serta merangka 

tugasan yang sejajar.  

 

Kemahiran dan Tanggungjawab Sosial;  

Nilai, Sikap dan Profesionalisme;  

Kemahiran Komunikasi, Kepimpinan dan 
Kerja Berpasukan;  

Kemahiran Penyelesaian Masalah dan 
Kemahiran Saintifik;  

Kemahiran Pengurusan Maklumat dan 
Pembelajaran Sepanjang Hayat; dan  

Kemahiran Mengurus dan Keusahawanan. 

 

Buku ini mengandungi definisi, glosari, subatribut, 

kerangka konsep dan rubrik pentaksiran atribut 

bagi Domain Hasil Pembelajaran Kerangka 

Kelayakan Malaysia (DHP KKM), iaitu (Agensi 

Kelayakan Malaysia, 2015):  

 

Å Oleh itu, pelaporan iCGPA pelajar 

memperlihatkan pencapaian holistik 

pelajar dan juga pencapaian mereka 

bagi setiap hasil pembelajaran 

program di sepanjang tempoh 

pengajian. 

Tujuan Buku Rubrik PNGK Bersepadu: 

Panduan Pentaksiran Hasil Pembelajaran 

Domain Hasil Pembelajaran yang bersifat 

Pengetahuan dan Kemahiran Praktikal tidak 

diliputi dalam buku ini kerana tenaga pengajar 

mempunyai kemahiran yang tinggi dan khusus 

dalam membuat pentaksiran terhadap 

pencapaian pelajar (Kementerian Pengajian 

Tinggi Malaysia, 2006). 

  

Buku ini turut menyediakan beberapa contoh 

Pemetaan Penjajaran Konstruktif bagi beberapa 

kursus. Pemetaan ini menunjukkan peranan 

kursus dalam membantu tenaga pengajar dalam 

meningkatkan keupayaan pelajar. Pemetaan ini 

juga menzahirkan kaedah pembelajaran 

konstruktif yang mampu membantu pelajar bagi 

mencapai hasil pembelajaran kursus.  

 

Akhir sekali, pemetaan ini dapat mempamerkan 

bentuk tugasan (beserta dengan pemberat untuk 

 

 

gred yang akan diberikan) yang sejajar dengan 

kaedah penyampaian agar pelajar mampu 

memperlihatkan prestasi pencapaian hasil 

pembelajaran yang dihasratkan (Agensi 

Kelayakan Malaysia, 2013). 

   PENJAJARAN KONSTRUKTIF 



Apakah Penjajaran Konstruktif? 

Penjajaran konstruktif merujuk kepada prinsip 

yang digunakan untuk merangka aktiviti 

pengajaran dan pembelajaran serta tugasan 

pentaksiran yang mengaitkan secara langsung 

hasil pembelajaran yang ingin dicapai dengan 

cara tidak lazim yang biasanya tidak boleh 

dicapai melalui kuliah tradisional, kelas tutorial 

dan peperiksaan.  

 

Memupuk graduan yang  

holistik, berciri  

keusahawanan dan  

seimbang memerlukan  

transformasi serta anjakan  

minda dari segi reka bentuk  

kurikulum, aktiviti  

pembelajaran serta juga  

bentuk tugasan yang  

digunakan untuk  

pentaksiran.  

 

Pendekatan pendidikan yang diamalkan di 

institusi pengajian tinggi (IPT) di Malaysia 

perlulah lebih menekankan kepada hasil 

pembelajaran yang menjurus kepada 

peningkatan pengetahuan, kemahiran, adab 

dan sikap seperti yang digariskan dalam 

lapan Domain Hasil Pembelajaran (DHP) 

Kerangka Kelayakan Malaysia (KKM).  

 

 

PENTAKSIRAN HASIL PEMBELAJARAN PROSES PENYAMPAIAN 

PENJAJARAN KONSTRUKTIF 

Sejajar dengan pendekatan pendidikan ini, maka tugasan pentaksiran serta aktiviti 

pembelajaran perlu disepadukan dengan hasil yang dihasratkan oleh kursus tersebut. 

 

 

Proses kesepaduan yang dimaksudkan atau Penjajaran Konstruktif (Biggs, 1996) adalah: 

 

 
 
a 

Hasilkan penyataan Hasil Pembelajaran Kursus (HPK) yang 

menggariskan tahap kompetensi yang sepatutnya dicapai oleh pelajar 

setelah tamat kursus. 

 
b 

Nyatakan dan perincikan tugasan yang paling sesuai yang perlu pelajar 

lakukan (sertakan juga rubrik penskoran) agar mereka boleh 

perlihatkan prestasi pencapaian hasil pembelajaran tersebut. 

 
c 

Sediakan aktiviti pembelajaran supaya semua pelajar berpeluang 

melibatkan diri untuk mencapai tahap kompeten seperti mana yang 

dihasratkan dalam penyataan hasil pembelajaran. 

Rajah 2.1 menunjukkan perkaitan pemetaan 

penjajaran konstruktif kursus kepada DHP KKM, 

perincian tugasan dan juga rubrik pentaksiran 

yang sesuai digunakan untuk menentukan tahap 

pencapaian pelajar bagi tugasan tersebut. 

 

 

Contoh pemetaan penjajaran konstruktif kursus 

bagi tujuh Domain Hasil Pembelajaran Kerangka 

Kelayakan Malaysia (DHP KKM) ditunjukkan 

dalam Jadual 2.1 hingga 2.4.  

HPK 
DHP 
KKM 

KAEDAH 
PENYAMPAIAN 

KOMPONEN / KAEDAH 
PENTAKSIRAN 

PERINCIAN 
TUGASAN DAN 

HUBUNGAN 
DENGAN RUBRIK 

HASIL 
PEMBELAJARAN 

Rajah 2.1: Pemetaan Penjajaran Konstruktif Kursus kepada Domain  

Hasil Pembelajaran KKM dan Perincian Tugasan 

Pemetaan Penjajaran Konstruktif Kursus 

